Ամփոփաթերթ

«ԴՆԹ-Ի ՈՐՈՇՄԱՆ (ՆԵՐԱՌՅԱԼ` ՆՄՈՒՇԱՌՄԱՆ) ԻՐԱԿԱՆԱՑՄԱՆ ԿԱՐԳԸ ԵՎ ԺԱՄԿԵՏՆԵՐԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 9-Ի N 351-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ՎԵՐԱԲԵՐՅԱԼ 
ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	1. ՀՀ աշխատանքի և սոցիալական հարցերի նախարարություն 02.05.2017թ. թիվ ԱԱ/ԱԿ-2-1/4567-17 գրություն
	Նախագծի կապակցությամբ դիտողություններ և առաջարկություններ չկան: 
	Ընդունվել է ի գիտություն:

	2. ՀՀ տարածքային կառավարման և զարգացման նախարարություն

04.05.2017թ. թիվ 01/15.1/2683-17 գրություն


	Նախագծի լրամշակված տարբերակի վերաբերյալ՝ առաջարկում ենք նախագծի հավելվածի 7-րդ կետում հստակ նշել տրվող եզրակացությունների քանակը` ըստ հասցեատերերի:


	Չի ընդունվել,  քանի որ նախագծում հստակ սահմանված են եզրակացության 5 հավասազոր  օրինակները ստացող անձինք և բժշկական հաստատությունները, մասնավորապես`  մեկ օրինակը տրամադրվում է կենսաբանական

ծնողին, 2-րդը`  փոխնակ մորը, 3-րդ ծննդօգնութան հաստատությանը, որտեղ ծննդալուծվել է փոխնակ մայրը, 4-րդը` վերարտադրողական օժանդակ տեխնոլոգիաներ իրականացնող

բժշկական հաստատությանը և 

5-րդ օրինակը քաղաքացիական կացության ակտերի գրանցման (ՔԿԱԳ)  մարմնին: 

	3. ՀՀ ֆինանսների նախարարություն

06.05.2017թ. թիվ 01/83-1/7974-17 գրություն


	Նախագծի վերաբերյալ դիտողություններ և առաջարկություններ չկան: 
	Ընդունվել է ի գիտություն:

	4. ՀՀ արդարադատության նախարարություն 17.05.2017թ. թիվ 01/14/8121-17 գրություն


	1. Որոշման նախագծով հաստատված հավելվածի (այսուհետ` հավելված) 4-րդ կետի համաձայն` ԴՆԹ-թեստավորման և նմուշառման կարգը սահմանում է Հայաստանի Հանրապետության առողջապահության բնագավառի պետական կառավարման լիազոր մարմինը: Վերոգրյալի կապակցությամբ հարկ է նկատել, որ ԴՆԹ-ի նմուշառման կարգը չի կարող սահմանվել Հայաստանի Հանրապետության առողջապահության բնագավառի պետական կառավարման լիազոր մարմնի կողմից, քանի որ այն արդեն իսկ սահմանվում է ներկայացված նախագծով, իսկ ինչ վերաբերում է ՀՀ առողջապահության բնագավառի պետական կառավարման լիազոր մարմնի կողմից ԴՆԹ-ի թեստավորման կարգի սահմանմանը, ապա հարկ է նշել, որ «Մարդու վերարտադրողական առողջության և վերարտադրողական իրավունքների մասին» ՀՀ օրենքում բացակայում են ԴՆԹ-ի թեստավորման կարգի սահմանման հետ կապված դրույթներ: 

Վերը նշվածից հետևում է, որ ՀՀ առողջապահության բնագավառի պետական կառավարման լիազոր մարմնի կողմից ԴՆԹ-ի թեստավորման կարգի սահմանումը չի բխում ՀՀ Սահմանադրության 6-րդ հոդվածի 2-րդ մասի պահանջներից, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

 Ելնելով վերոգրյալից՝ գտնում ենք, որ հավելվածի վերոնշյալ կետն անհրաժեշտ է վերանայել՝ համապատասխանեցնելով ՀՀ Սահմանադրության 6-րդ հոդվածի 2-րդ մասի պահանջներին: Այդ առումով ԴՆԹ-ի թեստավորման կարգին վերաբերող դրույթներն անհրաժեշտ է նախատեսել սույն նախագծում:
	1.Ընդունվել է, նախագիծը խմբագրվել է:

	
	2. Հավելվածի 2-րդ բաժնի վերնագիրն անհրաժեշտ է հանել, քանի որ այն ամբողջությամբ կրկնում է հավելվածի վերնագրի դրույթները: 
	2. Ընդունվել  է, նախագիծը խմբագրվել է:

	
	3. Հավելվածի 9-րդ կետում խոսք է գնում ՀՀ կառավարության կողմից սահմանած պահպանության ժամկետների նշումով արխիվային փաստաթղթերի օրինակելի ցանկով սահմանված ժամկետների մասին, մինչդեռ հիշյալ կետում պարզ չէ, թե ՀՀ կառավարության կոնկրետ որ որոշման մասին է խոսքը գնում: Այդ առումով հիշյալ կետում անհրաժեշտ է նշել ՀՀ կառավարության որոշման կրճատ անվանումը` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:
	3. Ընդունվել է, կատարվել է համապատասխան փոփոխություն:

	5. Մշտապես գործող նախարարական սոցիալական կոմիտեի 15.06.2017թ. նիստի    թիվ 14.10/[410379]-17 

արձանագրություն 


	1. Քննարկել օրինակելի պայմանագրի ձև մշակելու մասին դրույթի՝ որոշման նախագծում ներառելու անհրաժեշտության հարցը:

2.Քննարկել ԴՆԹ-ի թեստի իրականացման ժամկետները:


	1. Չի ընդուվել: Նախա​գծում օրինակելի պայմանագրի ձև մշակելու մասին դրույթի նախատեսումը կհակասի ՀՀ Սահմանադրության 6-րդ հոդվածի 1-ին մասի դրույթներին:
2. Ընդունվել է մասնակի.  ԴՆԹ-թեստավորման եզրակացությունը ներկայացնելու համար`  սահմանվել է մինչև 4 աշխատանքային օր`  կենսաբանական նյութի նմուշառումից հետո, նախկին 3 աշխատանքային օրվա փոխարեն:




